
GOUVÈNÈ CUOMO ANONSE ESPANSYON PWOGRAM NEW YORK YOUTH WORKS LA 

 

Pwogram nan te Konekte 12.866 Jèn ak 1.270 Biznis nan lane 2012 

 

Gouvènè Andrew M. Cuomo jodi a te anonse gen plis lajan nan bidjè Eta 2014-2015 lan pou New York 

Youth Works Program nan (Pwogram Travay pou Jèn Moun) kap byen mache. Bourad lajan ogmante rive 

$10 milyon pou chak nan kat ane pwogram nan epi pral ede jèn moun jwenn fòmasyon pou yo pare pou 

travay, rantre nan travay la, epi reyisi nan travay la. Nan lane 2012, pwogram nan te ankouraje 1.270 

biznis New York pou yo anpwaye 12.866 jèn moun vilnerab atravè New York. 

 

“N ap kontinye ouvri pòt pou jèn Nouyòkè atravè èd n ap bay pou yo rantre sou mache travay la bonè.” 

te deklare Gouvènè Cuomo. “New York Youth Works deja bay plizyè milye jèn moun nan eta nou yon 

bourad epi apati ane sa nou prevwa pou n ede plis ankò. Bidjè a nou te vote a pwolonja ak expands 

bourad lajan pou pwogram sa nan bay pi gwo opòtinite pou jèn Nouyòkè.” 

 

Menm jan ak nan lane 2012, biznis pral resevwa yon sibvansyon pou salè ki rive $3.000 sou fòm kredi 

enpo pou mete nan travay san pèdi tan jèn moun ki soti nan kominote vilnerab yo. Biznis la dwe kenbe 

anpwaye a pandan 6 mwa pou pi piti epi li kalifye pou resevwa yon lòt kredi enpo ki rive $1.000 pandan 

6 mwa annapre yo si jèn travayè a rete nan travay la. Pwogram nan pral kontinye jiska dat 31 desanm 

2018, epi bourad lajan ogmante parapò ak premye alokasyon $6 milyon pou chak ane pwogram nan. 

 

Pou li kalifye, jèn ki gen ant 16 ak 24 lane a dwe konsidere kòm vilnerab epi abite nan youn nan 13 zòn 

sa yo: New York City, Hempstead, Brookhaven, Utica, Buffalo, Rochester, Syracuse, Albany, Schenectady, 

New Rochelle, Mt. Vernon, White Plains, oubyen Yonkers. 

 

Delege Travay la, Peter M. Rivera, te di konsa, “Mwen felisite manm pèsonèl ajans nou an ki te fè anpil 

sansibilizasyon bò kote òganizasyon jèn lokal, fòmatè, ak biznis pou te vann pwogram nan nan lane 

2012. Nou espere plis siksè nan mwa ak lane kap vini yo epi nou kontinye ap anrejistre biznis ak jèn.” 

 

Direktè Resous Imèn nan Delta Sonic, Seren Lubacz, te di konsa, “Jèn yo reprezante pi gwo chans ou 

genyen pou ranfòse pèsonèl ou. Se kalte pwogram sa n ap chèche pou devlope konpayi nou an.” 

Direktè Devlopman Mendèv Estratejik pou Wegmans, Joe Wesley, te di konsa, “Wegmans kontan 

Gouvènè a kontinye ap sipòte pwogram Youth Works la. Li klè yo bezwen anpwaye ki fòme eki kalifye. 

Se yon envestisman entelijan eta a fè lè li konsantre l sou jèn yo epi bay yo konpetans yo bezwen 

pandan yo nan lekòl segondè. Li pèmèt jèn moun vilnerab yo jwenn konpetans yo bezwen pou yo travay 

eki ede yo tou sou plan akademik anmenm tan y ap bay yo opòtinite ki pral sèvi nan metye yo pou lavi.” 

 

Joliesha Gause, yon patisipan nan New York Youth Works, te di konsa, “Wegmans te ede m devlope tèt 

mwen epi kounye a mwen bon nèt. Direktè yo la pou sipòte w.” 

 

Biznis ki enterese patisipe nan pwogram NY Youth Works la ta dwe ale sou sit 

entènèthttp://www.jobs.ny.gov/youthworks. Jèn moun ki enterese patisipe nan pwogram nan kapab ale 

nan New York One-Stop Career Center ki nan zòn yo, epitou yo kapab jwenn yon lis sant yo sou entènèt 

http://labor.ny.gov/career-center-locator, oswa yo kapab rele Depatman Travay Eta New York nan 

nimewo (877) 226-5724. 

### 

 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


